
P
rometín no editorial anterior que re-
mataría as consideracións sobre “Os 
40 anos de liberdade” . E iso pensaba 

se non fora porque se me cruzaron no ca-
miño una par de lecturas que non me re-
sisto a comentarlles porque, en esencia, 
veñen a reflectir o que eu repito unha e 
outra vez sobre os medios, sobre as liber-
dades e os compromisos. Prometo que o 
tema pendente será tratado. 

O xornalista Carlos Hernández (q.e.p.d.) 
deixou escrita unha carta para que fora 
publicada logo da súa morte con apenas 
56 anos de vida. Nela confesa ter sido 
unha persoa moi afortunada por nacer e 
vivir nunha sociedade que aínda vindo 
dunha época triste e falta de liberdades 
hoxe saíu daquel pozo e podemos consi-
derala entre as mais prósperas do mundo. 
Dinos que se sente afortunado por ser 
educado nun ambiente de liberdade e para 
ser critico, aínda nacendo nun barrio pobre 
de Madrid. Que decidiu ser xornalista 
porque entendeu que informando con rigor 
e honestidade pódese cambiar o mundo. 
Que nunca mentiu nin manipulou a infor-
mación, que sempre foi crítico co Poder e 
que deu voz aos que non a tiñan. Voz para 
as vítimas, critica para os verdugos. 

Dinos que dos seus veteranos colegas 
aprendeu que obxectividade non é sinónimo 
de neutralidade, que contar as cousas 
con obxectividade obrígate, case sempre, 
a non ser neutral. Diante dos agresores, 
os corruptos, o xornalista ten que ser 
contundente: contar sempre a verdade. 
Que para ser un bo xornalista hai que ser 
unha boa persoa. Pensar que dos seus 
traballos depende que a sociedade poida 
exercer os seus dereitos estando ben in-
formada. Do traballo xornalístico depende 
a liberdade, a igualdade e a democracia; 
por iso non caben escusas para mentir ou 
para ocultar. Aos novos xornalistas reco-
méndalles non tolerar a manipulación, 
que non se autocensuren, que non se es-
condan baixo a escusa do medo a perder 
o traballo; que sexan bos xornalistas e 
boas persoas. Aos mercedarios da infor-
mación só lles fai unha pregunta: “Se lles 
compensa o diñeiro ou a fama que poidan 
gañar a cambio do dano que poidan pro-
ducir: se poden durmir tranquilos logo de 
facer o que fan”. 

Asegura coñecer a política e sabe que 
non todos os políticos son corruptos; que 

existen homes e mulleres que teñen como 
finalidade mellorar a calidade de vida dos 
cidadáns, que case todos poderían gañar 
mais diñeiro en empresas privadas; que 
resulta obvio a existencia doutros políticos 
demasiado movidos por intereses mais es-
púreos como a corrupción e as ansias de 
poder, que hai que mellorar o sistema 
pero sempre dende a política; moito 
coidado cos que arremeten contra ela, 
contra os partidos, os sindicatos e contra 
a democracia, porque a alternativa é a di-
tadura, aínda que a bauticen con calquera 
eufemismo. Que a alternativa aos partidos 
e sindicatos é o partido único e o sindicato 
vertical . Que hai moito que mellorar pero 
que o camiño non é o que nos mostra a 
extrema dereita mundial. 

Considera un agasallo único coñecer o 
sufrimento dos superviventes dos campos 
de concentración nazis e franquistas, así 
como as súas familias que non deixan de 
repetir que o fascismo non morreu, que 
segue agochado esperando o seu momento, 
por iso é tan importante coñecer a historia. 
Mirar para atrás é a mellor forma de 
afrontar o presente, de non cometer erros, 
de non repetir os mesmos fallos. 

Seguindo o guión de Carlos Hernández 
atopámonos cunha información de La 
Marea sobre cunha recomendación do pro-
pietario de Telegram, un tal Pável Durov, 
aos seus usuarios animándoos a estar vi-
xiantes diante das regulacións para menores 
das redes sociais promulgadas por Pedro 
Sánchez como un sinal de alerta para a li-
berdade de expresión e a privacidade. 

La Marea informa que diante deste feito 

decidiu deixar de publicar en Telegram. 
Elixir é renunciar, frase que resume o que 
supón tomar decisións, mais aínda cando 
se trata de dilemas importantes que en-
troncan directamente cos valores que nos 
sustentan como persoas. Aseguran dende 
esta publicación que nos seus principios 
editoriais destaca a independencia dos 
poderes políticos e económicos e dos es-
pazos que se elixen para comunicar. Que 
non descubren nada se afirman que eses 
espazos están hoxe nas mans duns poucos 
“señores tecnofeudais”. 

Na actualidade está sobre a mesa a 
cuestión : ¿é Telegram un espazo inde-
pendente cando o seu fundador o utiliza 
para mandar unha mensaxe masiva aos 
usuarios cunha clara intencionalidade de 
influír nas súas opinións? 

La Marea é un medio independente, sen 
ánimo de lucro, ao que estou subscrito 
dende o ano 2012, que ven apostando 
polo xornalismo de investigación, pola 
análise en profundidade e pola cultura, 
sempre cunha mirada critica e comprome-
tida. 

Finalmente, reflectir o comentario de 
Ana Cruz Muñoz, profesora de Educación 
Secundaria, a propósito da mensaxe do 
propietario de Telegram, escribe: nunha 
cousa ten razón o dono de Telegram cando 
lle envía unha mensaxe aos meus alumnos 
de bacharelato, que usan a súa rede social 
e lles di “loiten polos seus dereitos”. Pre-
cisamente, nestes momentos, di Ana Cruz, 
estamos lendo “Que é a ilustración”, de 
Immanuel Kant que xa animaba aló polo 
século XVIII aos seus coetáneos a que 

pensaran por si mesmos. En latín, indicá-
balles SAPERE AUDE, que poderiamos tra-
ducir por “ten valor de servirte da túa 
propia intelixencia. Cos móbiles e o papel 
sobre a mesa fomos kantianos, filosofamos 
lendo, dialogando, argumentando, poñendo 
exemplos e sacando conclusións. 

Grazas a mensaxe que nos serve de 
exemplo comprobamos que os titores dos 
que nos fala Kant hoxe non son tanto as 
relixións ou os gobernos senón os tecno-
oligarcas. O pasotismo ou o permanente 
uso das redes sociais serían a preguiza e a 
comodidade da Ilustración; actitudes ideais 
para que a sociedade sexa manipulada 
mentalmente, emocionalmente, acabe es-
tando secuestrada pero contenta. 

Cando o Presidente do Goberno, Pedro 
Sánchez, propón limitar a idade para 
acceder a ese estado de alleamento, diría 
esta vez Kant, os espertos en manipulación 
tecnolóxica, enriquecidos a costa da ser-
vidume voluntaria non tardaron nin un 
segundo en reclamar, mentindo como lles 
é propio, as súas propiedades empresariais, 
a saber, as mentes da mocidade que aínda 
non pode pensar por si mesma. 

Os nosos dereitos son dispor dunha in-
formación veraz, sen bulos, tal como con-
sagra o artigo 20 da Constitución, como 
dereitos fundamentais e liberdades públicas. 
Neste caso estar a salvo e seguros no uso 
das novas tecnoloxías, non ser manipulados 
en nada, nin en materia de consumo nin, 
moito menos, en materia de pensamento, 
ideas , crenzas ou ideoloxías. Aquí os Po-
deres Públicos (léase España, Francia, Por-
tugal, Australia) xa chegan tarde, pero 
mais vale tarde ca nunca. 

A educación pública como garantía do 
pensamento crítico ten que posicionarse 
en contra de calquera intromisión na inti-
midade, art.12 dos Dereitos Humanos que 
establece o dereito á privacidade, familia, 
domicilio ou correspondencia, nin aos ata-
ques a súa honra ou reputación; dereito á 
protección legal contra tales inxerencias 
ou ataques, estendendo estes dereitos a 
intromisión inxustificada na vida privada, 
a protección ao fogar, a familia e as co-
municacións. Dereitos que non teñen nada 
que ver coas intencións malévolas do oli-
garca norteamericano. 

Páseno ben. Coidado coas tormentas 
físicas e mentais. Todas elas afectan a 
nosa integridade. 

OLIGARCAS AO PODER 

martirena

A
 Alcaldesa Nava Castro, o 
tenente de alcaldesa, 
Juan Carlos González Ca-

rrera, o concelleiro de Turismo, 
Manuel Gregores e o presidente 
da Xunta, Alfonso Rueda, pre-
sentaron na Feira Internacional 
de Turismo (FITUR) o cartel 
anunciador do Corpus Christi 
2026, así como do Festival 
Groba. 

No caso do Corpus, que terá 
lugar o 7 de xuño, tras ser re-
coñecido comoe Ben de Interese 
Cultural (BIC) na categoría de 

patrimonio inmaterial, e Festa 
de Interese Turístico Interna-
cional, o obxectivo é agora al-
canzar o recoñecemento como 
Patrimonio Inmaterial da Hu-
manidade pola UNESCO. 

Pola súa banda, o XIV Festival 
Groba se realizará do 16 ao 22 
de agosto, consolidándose como 
un dos eventos culturais e mu-
sicais máis relevantes de Pon-
teareas e da comarca. En FITUR 
tamén presentaron a rosquilla 
de Ponteareas maridada con re-
queixo e mel das Neves.  

O Corpus e o Festival 
Groba en FITUR 

O
 concelleiro do BNG, Xosé 
Carlos Vázquez, e a vo-
ceira socialista Vanesa 

Fernández denunciaron a “brutal 
e histórica suba” de preto do 25% 
na factura de auga e saneamento 
trala nova ordenanza proposta 
polo goberno municipal do PP-
ACiP-IP “xa aplicada no ano 
2025”, segundo indicou Vázquez.  

Fernández considerou como un 
incremento “desproporcionado e 
inasumible das cotas fixas que pa-
gan as familias, as persoas maiores 
e o comercio local. Unha suba sen 
precedentes: +1080% nas cotas 
fixas”. Para o PSdeG-PSOE, este in-
cremento “non é unha mellora do 
servizo, senón unha forma de in-

crementar a recadación sen dicilo. 
Un modelo deseñado para a con-
cesionaria, non para a veciñanza”. 

Pola súa banda, Vázquez exem-
plificou a suba con casos concretos. 
unha familia con consumo mínimo 
(15m3/mes) pasa de pagar arredor 
de 200€ ao ano a preto de 300, o 

que supón unha suba superior ao 
50%. No caso dun local comercial, 
con ese mesmo consumo, que pa-
gaba un 220€ ao ano, pagará 
agora algo mais de 530, o que su-
pón unha suba do 140%. E na 
tarifa industrial, de 240€ anuais, 
pasa a 540, un 126% máis. 

O BNG e PSOE rexeitan a “suba brutal e 
histórica” na factura da auga 

A
 concellería de Seguridade 
organizou unha xornada 
de formación de cara á 

comunidade educativa e ofrecida 
con Tesgalicia (Asociación Pro-
fesional de Técnicos en Emer-
xencias Sanitarias e Xestores de 
Emerxencias de Galicia) sobre o 
uso do Desfibrilador Externo Se-
miautomático (DESA) co obxec-
tivo de dotar á cidadanía de co-
ñecementos básicos para actuar 
con rapidez e eficacia ante unha 
parada cardiorrespiratoria.  

Na actualidade, todos os cam-
pos de fútbol, os pavillóns de-
portivos, a piscina municipal e 
a praza de abastos contan xa 
con este tipo de dispositivos. 
Proximamente o Concello fará 

entrega dun DESA ao CEIP As 
Veigas, ao CEIP Feliciano Barrera 
e ao CEIP Mestre Ramiro Sabell, 
xa que o resto dos colexios pú-
blicos de Ponteareas dispoñen 
deste equipamento. 

Formación DESA para emerxencias  

O
 Concello de Ponteareas 
aprobou en pleno a acep-
tación da solicitude de 

renuncia ao contrato do Servizo 
de Axuda no Fogar (SAF) presen-
tada pola empresa adxudicataria 
Óbolo o pasado 16 de xaneiro.  

A data de cesamento da actual 
concesionaria será previsiblemente 
o 31 de xaneiro. Esta aprobación 
queda condicionada á finalización 
dos informes xurídicos necesarios 
por parte do persoal técnico mu-
nicipal. Debe indicarse que Óbolo 
foi obxecto de múltiples cuestio-
namentos por parte das traballa-
doras do SAF, da oposición liderada 
polo BNG, PSdeG-PSOE e Pontea-
reas en Común e a CIG. A saída 
de Óbolo de Ponteareas e a mu-
nicipalización do servizo era unha 
das demandas máis solicitadas 
por parte das traballadora/es que 
estiveron en folga durante case 
tres meses a finais de 2025. 

Polo momento, o Concello re-
correrá a un contrato extraordi-
nario de emerxencia coa empresa 

Atendo Calidade S.L, unha enti-
dade comarcal con ampla expe-
riencia e recoñecida traxectoria. 
O novo contrato asume un prezo 
por hora superior aos 27 euros. 
O BNG felicita ás traballadoras 
O BNG amosou publicamente a súa 
satisfacción ante a finalización da 
prestación do SAF por parte da 
empresa Óbolo. Cristina Fernández 
Davila, explicou que esta situa-
ción “chega despois de meses de 
mobilizacións, protestas e denun-
cias públicas protagonizadas polas 
traballadoras do servizo fronte aos 
reiterados incumprimentos do 

contrato por parte da concesiona-
ria, tanto no referido ás condi-
cións laborais como á calidade do 
servizo prestado ás persoas usua-
rias”. Fernández Davila lamentou 
que, a pesar dos múltiples incum-
primentos detectados, “o goberno 
de Nava Castro e a dereita puxé-
ronse sempre do lado da empresa 
e non se atreveron a rescindirlle o 
contrato. Preferiron tapar as ca-
rencias da concesionaria con re-
cursos públicos e perseguir e 
ameazar ás traballadoras que só 
pedían que se respectasen os seus 
dereitos laborais”. 

Óbolo renuncia a xestionar o SAF

A
 líder do BNG en Pontea-
reas, Cristina Fernández 
Davila, vén de denunciar 

a negativa do goberno de Pon-
teareas a solicitar á Xunta a co-
bertura da praza vacante de pe-
diatría no centro de saúde da 
localidade. Reclamou a cober-
tura da praza vacante para poder 
contar con tres pediatras  e ga-
rantir unha atención digna a 

preto de 2.800 nenas e nenos 
da vila.  

BNG: reforzo en pediatría 

O
 BNG de Ponteareas vén 
de facer público o resul-
tado dunha sentenza xu-

dicial que estima integramente 
unha demanda interposta contra 
o Concello, anulando parcial-
mente un proceso selectivo para 
a contratación de oito peóns de 
medio ambiente.  

Esta sentenza condena ao Con-
cello a contratar a unha persoa 
excluída de maneira irregular do 
proceso e a abonarlle os salarios 
deixados de percibir, recoñecendo 
así a vulneración dos principios 
de igualdade, mérito e capacidade 

que deben rexer o acceso ao em-
prego público. Indicou que “non 
estamos ante un erro puntual se-
nón ante unha forma de actuar 

reiterada que xa tivo consecuen-
cias xudiciais e económicas para 
o Concello, e que acaba pagando 
toda a veciñanza”. 

Condena xudicial ao Concello por 
contratación irregular  

O
 Concello asinou por 
terceiro ano consecu-
tivo o convenio de co-

laboración coas tres bandas de 
música do municipio, a Banda 
de Música Reveriano Soutullo; 
a Banda de Música de Xinzo; e 
a Banda de Música Unión de Gu-
láns, ás que achegará un total 
de 40.000€ para o seu desen-
volvemento.  

Este monto está dividido en 
24.000€ en total para cada unha 
das bandas e 8.000€ para as 

tres escolas de música vinculadas 
a elas. No marco deste convenio, 
cada unha das bandas ofrecerá 
catro concertos durante 2026. 

40.000€ para as Bandas e as 
súas escolas de música 

A
 Plataforma en Defensa da 
Sanidade Pública do Con-
dado-Paradanta realizou 

unha concetración en defensa 
da Sanidade Pública o 31 de xa-
neiro no Centro de Saúde de 
Ponteareas para denunciar o de-
terioro no servizo sanitario.  

Entre as súas demandas des-

tacan a necesidade de cubrir as 
15 prazas que corresponden a 
este centro; axilizar as citas 
para o médico de cabeceira; bai-
xas e vacacións non cubertas; 
cobertura da terceira praza de 
pediatría; e falta de medios na 
unidade de saúde mental. 

En defensa da Sanidade Pública 

O
 Concello trasladou publi-
camente a súa felicita-
ción aos bombeiros do 

Parque Municipal de Ponteareas 
que veñen de recibir o distintivo 
honorífico de participación nos 
dispositivos de emerxencia e se-
guridade con motivo da DANA de 
2024, segundo recolle a Orde Mi-
nisterial de concesión publicada 
no Boletín Oficial do Estado.  

Os bombeiros distinguidos fo-
ron o xefe do parque Roberto 
Castro Alonso e os profesionais 

Carlos Carrera Novoa, José Rodrí-
guez Cuña e Pablo Araújo Fer-
nández. Creado en 1996, o Parque 

de Bombeiros de Ponteareas presta 
tamén servizo nos Concellos de A 
Caniza, Arbo, Covelo e Crecente. 

Distinguidos polo seu labor na DANA 

U
n fallo xudicial emitido o 
29 de xaneiro determinou 
que o Concello de Pon-

teareas deberá restituír ao direc-
tor do Conservatorio Reveriano 
Soutullo e da Escola de Música, 
no cargo desde 2016 e quen fora 
obxecto de expediente de cese 
en xullo de 2024.  

A sentenza indica que o go-
berno municipal deberá manter 

ao director no seu cargo durante, 
polo menos, tres anos, o tempo 
que lle restaba da prórroga como 
director concedida en 2023 polo 
anterior goberno municipal. O 
Concello debe igualmente abo-
narlle os pluses pendentes.  

Por outra banda, o concelleiro 
Ricardo González informou que o 
Concello investiu preto de 7.000€ 
na adquisición dun trombón baixo, 

un violín e unha guitarra, así 
como sete banquetas de madeira 
regulables e dez atrís, co obxectivo 
de mellorar os recursos didácticos 
e contribuír coa modernización 
do conservatorio. O edil lembrou 
que ao longo deste curso escolar 
se destinaron 130.000€ á dixita-
lización do Conservatorio. No Con-
servatorio cursan estudos musicais 
220 alumnas e alumnos. 

A xustiza obriga a restituír ao  
director do Conservatorio  

O
 Concello presentou as 
novidades para o ano 
2026 da aula CEMIT ao 

tempo que lanza os cursos diri-
xidos a todos os grupos de 
idade, innovadores e variados. 
Neste sentido se permitirá o ac-
ceso e uso libre no Centro de 
Emprendemento da Praza Maior 
e novos cursos como o de Esti-
mulación Cognitiva para maiores 
de 55 anos, o de iniciación ao 
correo electrónico, iniciación in-

formática, telegram, whatsapp, 
Google Business e robótica para 
nenas e nenos de 7 a 14 anos 
de idade.

Nova andaina para a Aula 
CEMIT 2026 O

 Concello está a executar 
o proxecto “Mellora das 
instalacións deportivas e 

accesos ao Campo de Fútbol Mu-
nicipal de Pardellas”, unha ac-
tuación que supón un investi-
mento total de 48.397,94€, 
financiados con fondos propios 
municipais e a través do Plan 
+Provincia da Deputación.  

Entre as actuacións destacan 
a transformación dun espazo ba-
leiro nun ximnasio, integrado no 
complexo deportivo de Pardellas, 
así como a mellora interior da 

sala de trofeos, lavandería e xim-
nasio, instalando un falso teito 

con iluminación LED e substi-
tuíndo cristais deteriorados.  

Ximnasio para Pardellas 

O
 Concello executa obras 
de acondicionamento 
na casa dos veciños de 

Paredes, concretamente nos bai-
xos do palco das festas, uns tra-
ballos realizados polo persoal 
municipal. Entre as actuacións 
destacan a instalación dunha 

nova cociña, necesaria para o 
desenvolvemento das activida-
des sociais e culturais da parro-
quia, en especial a Festa Gas-
tronómica do Porco. Así mesmo, 
realizáronse traballos de pintado 
no palco das festas, mellorando 
o seu estado e imaxe. 

Melloras na Casa Cultural  
de Paredes 

O
 Concello reuniuse coa 
comunidade educativa 
dos centro públicos e 

concertados, o conservatorio mu-
nicipal e as educadoras sociais 
do Programa de Emerxencia Social 
e Inclusión para convocar a Mesa 
Sociosanitaria co obxectivo de 
dar continuidade á campaña “De-
tecta e Actúa”, deseñada en co-
laboración coa Subdelegación do 
Goberno e a U Vigo, unha inicia-
tiva centrada na prevención e de-
tección da violencia de xénero 
entre a poboación máis nova.  

O encontro serviu para realizar 
un diagnóstico da realidade local 
e definir liñas estratéxicas de ac-
tuación que permitan avanzar de 

maneira decidida cara á erradica-
ción desta lacra social. Entre 
estas iniciativas estarán a redac-
ción dun protocolo específico de 
actuación para a infancia e a 
mocidade, a Escola de Nais e 

Pais, creada no marco do programa 
“Apóiame educando”, dirixido a 
familias en risco de exclusión so-
cial; e a implantación de dinámicas 
de detección nos centros educa-
tivos.  

Campaña “Detecta e Actúa” 

A
 Concellería de Desbroces 
dirixida por Domingo Frei-
tas, e a Concellería de Me-

dio Ambiente, que dirixe Silvia 
Fdez. Táboas, supervisaron os 
traballos de desbroce, poda e 
limpeza no regato da Venda. 

Igualmente se están realizando 
obras de desbroce nas parroquias 
de Xinzo e Bugarín, así como a 
limpeza de tramos da N-120 pro-
piedade municipal dende a co-
torna do cruce de Ribadetea ata 
o Barral 

Desbroces e limpeza  
J

uan Carlos González Carrera, 
tenente de alcaldesa e con-
celleiro de Cultura, informou 

da apertura do prazo de inscri-
ción no concurso de disfraces de 
Entroido para adultos que terá 
lugar o 16 e febreiro na Praza 
Maior e que repartirá un total de 

1.000€ en cinco premios, corres-
pondendo ao primeiro premio 
400€. O concurso de disfraces in-
fantil será tamén ese día con pre-
mios por valor de 500€. En caso 
de choiva trasládanse todos os 
concursos ao auditorio munici-
pal.  

No caso do desfile de compar-
sas, o Concello destina un orza-
mento de 12.000€. Co obxectivo 
de poñer en valor a tradición 
oral do Entroido, incentivarase a 
interpretación de coplas cun pre-
mio de 200€.  

1.000€ en premios para disfraces de Entroido 

A
 través dun investimento de 
400.000€ dentro da inicia-
tiva da Área de Rehabili-

tación Integral (ARI), o Concello 
vén de impulsar o proxecto de re-
habilitación dunha vivenda uni-
familiar catalogada no inventario 
de bens patrimoniais situada na 
rúa Recuncho da Praza Vella co 
obxectivo de adaptala para aco-
ller a nova Oficina de Turismo mu-
nicipal e o Portal do Corpus 
Christi. Para este fin abriu un pro-
ceso de licitación urxente. 

Trátase dun edificio de dúas 
plantas —planta semisótano e 
planta baixa— con fachada de 
pedra granítica encaixado no te-
cido tradicional do casco histórico. 
A intervención permitirá recuperar 

o esplendor orixinal do inmoble, 
respectando os seus valores ar-
quitectónicos e patrimoniais, ao 
tempo que se lle dota dun novo 
uso público.  

Tal e como informou a conce-
lleira de Urbanismo, Silvia Fdez 
Táboas, o proxecto propón destinar 
a planta baixa a Oficina de Turis-

mo, mentres que a planta semi-
sótano se converterá no Portal 
do Corpus, importante durante a 
tempada de elaboración das al-
fombras florais. Fóra dese período, 
este espazo funcionará como pe-
queno museo do Corpus Christi, 
permitindo a súa visita ao longo 
de todo o ano. 

Nova Oficina de Turismo e Portal do Corpus  

O
 Concello celebrou unha 
nova sesión da Mesa de 
Comercio Local na que 

se concretou a realización da 
Feira de Oportunidades, que terá 
lugar o 28 de febreiro. Neste 

sentido, o concelleiro de Comer-
cio, Ricardo González, está coor-
dinando as iniciativas a realizar 
co comercio local en torno a 
esta actividade. 

Feira de Oportunidades 

A
 Xunta de Goberno da De-
putación de Pontevedra 
aprobou a adxudicación 

por valor de preto de 660.000 € 
da mellora da mobilidade peonil 
na estrada provincial EP-4001 , 
Ponteareas-Guillade. A actuación 
abrangue un tramo de 900 me-

tros, que se sitúa entre o IES 
Pedra da Agua e a parroquia de 
Fontenla. Trátase dun tramo que, 
a pesar de ser considerada es-
trada rural, atópase nunha con-
torna urbanizada e con edifica-
cións nas marxes. 

Mobilidade peonil na EP-4001 

O
 Concello reforza as súas 
relacións de irmandade 
coa vila canaria de La 

Orotava e, por vez primeira desde 
a concreción desta irmandade en 
1983, ofrece ás veciñas e veciños 
de Ponteareas a oportunidade de 
viaxar de xeito organizado entre 
o 9 e 15 de xuño para participar 
nas espectaculares celebracións 
do Corpus Christi nesa vila xunto 
coa delegación alfombreira.  

La Orotava celebra o seu Corpus 
xusto ao remate do Corpus Christi 

de Ponteareas, unha coincidencia 
no calendario que reforza os lazos 
culturais e emocionais entre ambas 

localidades. Dende entón, La Oro-
tava elabora unha impresionante 
alfombra de areas do Teide ao pé 
da igrexa de San Miguel, mentres 
que as e os alfombreiros pontea-
reáns crean unha alfombra floral 
de Corpus aos pés da igrexa de 
Nosa Señora da Concepción.  

A viaxe está organizada polo 
Concello e a axencia Barceló e 
inclúe excursións ao Teide, os 
acantilados de Los Gigantes ou 
distintos parques naturais, entre 
outras propostas. 

Viaxe ao Corpus de La Orotava 

O
 Concello celebrou a 
toma de posesión dun 
novo axente da Policía 

Local, co obxectivo de reforzar 
a seguridade cidadá e mellorar 

a calidade do servizo público. 
Na actualidade, a Policía Local 
de Ponteareas está composta por 
13 axentes, 1 auxiliar, 1 oficial 
e 1 oficial xefa. 

Máis persoal na Policía Local 

O teu emprendemento “Alou-
miños da Terra” vén de gañar o 
premio principal do XIII Pro-
grama de Apoio a Empresas 
Agroalimentarias da Fundación 
Juana de Vega. Que nos podes 
falar deste proxecto? 

“Aloumiños da Terra” leva xa 
sete anos dende a súa creación 
en 2018. Nese momento era téc-
nica de Medio Ambiente no Con-
cello de Ponteareas e saíu o curso 
de agricultura ecolóxica, o cal 
reforzou a miña vocación em-
prendedora. En 2015 fun a vivir 
ao rural, rehabilitando a casa dos 
meus avós paternos, e nese terreo 
de 2.000m2 na parroquia de Areas 

comecei cos primeiros pasos deste 
proxecto. Posteriormente cando 
xurde “Aloumiños da Terra”, em-
pezamos tres persoas e, desde 
2022, quedei eu soa con este 
emprendemento. Prácticamente 
foi como volver a empezar. 
O “allo negro” tense consti-
tuído nunha especie de “marca 
estrela” deste proxecto. Por 
qué? 

Eu entendía que cada quen 
cultivaba de todo pero tamén 
pensei que tiña que cultivar algo 
que me diferenciara do resto. Co-
mecei este 2025 o proxecto coa 
Fundación Juana de Vega e foi aí 
cando empecei a falar deste “pro-

ducto estrela” que teño na miña 
horta e a súa transformación en 
“allo negro”. 
Pero estás xa comercializando? 

Estamos aínda traballando no 
empaquetado e ata non ter com-
pletado todo o proceso non irá 
ao comercio, tendas, restaurantes, 
particulares. 
Como está sendo a receptivi-
dade a esta iniciativa por parte 
dos actores institucionais? 

É verdade que a Fundación 
Juana de Vega dache visibilidade, 
así como o Programa Labranza. 
Tes en mente ampliar o radio 
de emprendemento? 

Estamos traballando nunha 
marxe de cinco anos. Pero teño 
pensado tamén ampliar a super-
ficie de plantación do allo. 
Contas cunha importante tra-
xectoria en materia medio am-
biental. Como observas as 
políticas ecolóxicas que se 
están levando a cabo a nivel co-
marcal? 

Creo que hai que ‘mollarse’. 
Dende o meu punto de vista creo 
que ao tema ambiental, como 
non é visible ata que realmente 
suceda unha catástrofe, non se 
lle presta demasiada atención. A 
parcela medioambiental e o medio 
rural non se deben desatender 
porque ao final nos inflúe en 

todo. Estamos nun momento bas-
tante crítico a nivel medioam-
biental co tema do cambio cli-
mático e temos que facer un es-
forzo para que non nos afecte 
demasiado. 
E no caso da concientización ci-
dadá sobre o medio ambiente, 
ves avances ou retrocesos? 

Entendo que cada vez hai unha 
maior concientización. Observo 
este percepción no meu cliente 
final, moi sensibilizado coa pro-
tección do medio rural. Por iso 
se decanta por este tipo de pro-
ductos que nunca van utilizar 
químicos, co cal é beneficioso 
para a nosa saúde e o planeta. 
Cres que as campañas son efec-
tivas? Hai axudas suficientes 
para o rural? 

É moi bonito cando se fala de 
“vente a vivir ao rural”. Pero non 

nos facilitan nada. Moita xente 
comeza emprendendo no rural 
pero ao final o deixa á metade 
do camiño porque é moi compli-
cado. Tes que ter as infraestrutu-
ras, algo tan básico como a co-
nexión WiFi para poder traballar 
dende casa. Tes que ter servizos, 
transporte. Despois está o tema 
dos terreos, onde hai un abandono 
importante. 
Formas parte dalgunha organi-
zación do rural? 

É importante sinalar que prac-
ticamente todos os agricultores 
do Sur da provincia de Pontevedra 
estamos en moita comunicación 
e nos axudamos todos. Temos 
creado a Asociación A Gavela, 
que conta cun sistema participa-
tivo de confianza. Nos preocupa-
mos de como se cultiva e se trata 
ao solo.

“O medio ambiente e o rural non 
se deben desatender” 

Rosa María Covelo Alonso | Promotora do proxecto “Aloumiños da Terra” 

L
icenciada en Bioloxía, especializada en Edu-
cación Ambiental, Rosa María Covelo Alonso 
foi a gañadora en 2025 do XIII Programa de 

Apoio a Empresas Agroalimentarias realizado pola 
Fundación Juana de Vega a través do seu proxecto 
“Aloumiños da Terra” e a súa marca do “allo negro”, 
un relevante antioxidante. Destacan tamén a súa 

experiencia profesional como técnica de medioam-
biente no Concello de Ponteareas; como directora 
do parque do Sobroso, observadora científica en 
buques de pesca e guía nos parque naturais do 
Aloia, Corrubedo e Illas Atlánticas. É tamén unha 
das impulsoras da agrupación de voluntariado me-
dioambiental VOLTEA Condado.

É moi bonito cando se fala de “vente a 
vivir ao rural”. Pero non nos facilitan nada.

A
lternativa por Mondariz 
(AporM) criticou que o go-
berno de Alfonso Rueda 

non construirá na vila ningunha 
das 2.286 vivendas proxectadas 
ata o 2028. Indicou que desde 
2003-04, a Xunta non constrúe 
vivendas de promoción pública 
en Mondariz, con especial pro-
blemática para as familias en si-
tuación de vulnerabilidade. 

AporM explicou que na ac-
tualidade existen dous edificios 
de vivendas sen rematar en venda 
na Avenida de Portugal, que pro-
vocan un mal efecto estético así 
como varias casas entre media-

neiras, diante da Casa do Concello 
ou na rúa Concepción Arenal, 
que se atopan deshabitadas e 

en estado de abandono e que 
poderían ser aproveitadas para 
vivenda. 

A Xunta abandona a Mondariz en 
materia de vivenda 

O
 Auditorio Municipal de 
Covelo acolleu unha 
charla informativa sobre 

a Marca de Calidade IXP Castaña 
de Galicia, unha iniciativa des-
tinada a dar a coñecer o valor, a 
protección e as oportunidades 

que ofrece esta indicación xeo-
gráfica protexida para o sector 
castiñeiro galego. Esta activi-
dade contou co apoio da Xunta, 
o Goberno de España e o cofi-
nanciamento da Unión Europea, 
no marco das axudas FEADER. 

Charla sobre a IXP Castaña 
de Galicia 

O
 pasado 12 de xaneiro o 
Alcalde de Mondariz Pa-
blo Barcia  comunicou 

por escrito a AporM a autoriza-
ción concedida pola Valedora do 
Pobo, Dolores Galiño, para ac-
ceder a 14 expedientes, solici-
tados por escrito de forma rei-

terada principalmente desde me-
diados de 2025. AporM acusou 
ao Alcalde de “silencio adminis-
trativo”, “respostas parciais ou 
incompletas” e “obstaculización 
material do acceso formalmente 
concedido”. 

Autorizan acceso a 
expedientes en Mondariz 

O
 Alcalde Juan Pablo Cas-
tillo Amigo deu a benvida 
oficial aos 7 bebés nados 

en Covelo ao longo do ano 2025, 
Durante o encontro, as familias 
recibiron como agasallo unha 
cesta con artigos para o coidado 
dos bebés, así como unha cami-
seta personalizada de benvida. 

O Concello amosa o seu com-
promiso co apoio ás familias e á 
natalidade no rural. O Alcalde 
lembrou a axuda de 500€ para 
cada fillo ou filla nado ou adop-
tado así como a liña de axudas 
para libros de texto e material 
escolar, dirixida ao alumnado de 
Educación Infantil do CEIP Antonio 

Blanco, cun importe de ata 100€ 
por alumno/a, ampliable a 125€ 

en familias numerosas ou con 
discapacidade.  

Medra a natalidade en Covelo 

O
 Concello de Mondariz 
Balneario, en colabora-
ción coa UNED de Pon-

tevedra, organizou na Casa da 
Cultura o 5 de febreiro unha Xor-
nada sobre as recentes modifi-
cacións da Lei do Patrimonio Cul-
tural de Galicia realizadas a 

través da Lei de acompañamento 
dos orzamentos xerais da Comu-
nidade Autónoma para 2026, e 
xa vixentes dende o un de xa-
neiro deste ano. Na xornada par-
ticiparon relevantes especialistas 
representantes do Sector Público 
e de diferentes institucións. 

Balneario aborda a Lei do 
Patrimonio Cultural 

Máis información na nosa web
www.novasdoeixoatlantico.com

O
 Alcalde Luís Piña visitou 
o Miradoiro do Mon-
touto, unha actuación 

recentemente finalizada que re-
forza a oferta turística, paisaxís-
tica e ambiental do municipio e 
que se sitúa nun dos empraza-
mentos máis singulares e estra-
téxicos do territorio.  

A obra, adxudicada á mercantil 
Construcciones Castro Figueiro 
SLU, contou cun investimento de 
89.185,46€ financiado ao 100% 
cunha axuda de 59.185,46€ da 
Deputación, a través do Plan + 
Provincia 2025 e unha segunda 
subvención de 30.000€ de Turismo 
de Galicia da Xunta, ao abeiro 

das axudas TU503D destinadas a 
concellos de ata 10.000 habitantes 

para actuacións de mellora das 
infraestruturas turísticas. 

O Miradoiro de Montouto, estratéxico 
para o turismo 

O
 Alcalde da Cañiza Luis 
Piña presentou a cam-
paña solidaria UNIRAID 

2026 xunto con Brais e Junior, 
veciños e integrantes do equipo 
“Terra Xamón”, participantes 
deste raid solidario internacional 
e promotores da campaña de re-
collida de material solidario posta 
en marcha no municipio. 

A proba, na que participan 
máis de 150 equipos, desenvol-
verase do 7 ao 14 de febreiro de 
2026, ao longo dun percorrido 
duns 3.000 quilómetros por Ma-

rrocos, dividido en seis etapas 
que se realizan seguindo un road-
book, sen GPS nin dispositivos 

electrónicos, empregando vehí-
culos de máis de 15 anos sen 
tracción 4x4.

Campaña solidaria UNIRAID 2026 

O
 Alcalde Luis Piña reali-
zou o, 21 de xaneiro, 
unha visita oficial a 

Melgaço para manter o primeiro 
encontro institucional co novo 
presidente da Câmara Municipal, 
José Albano Domingues, recen-
temente elixido tras as eleccións 
municipais portuguesas do pa-
sado 12 de outubro de 2025. 

 Ambos Alcaldes coincidiron 
na importancia de manter unha 

liña de cordialidade, diálogo e 
traballo conxunto, continuando 
a senda de cooperación institu-
cional desenvolvida nos últimos 
anos. Destacan entre os proxectos 
conxuntos o avance da Euroci-
dade do Miño, que aspira a con-
verterse na quinta eurocidade 
da Eurorrexión Galicia–Norte de 
Portugal integrando aos concellos 
de Arbo, As Neves, Crecente, A 
Cañiza e Melgaço. 

A Cañiza e Melgaço visualizan 
a Eurocidade do Miño 

O
 Alcalde da Cañiza, xunto 
co presidente do Club 
Balonmán Cañiza, Marcos 

Estévez, e o adestrador Ismael 
Lago, presentaron ao equipo Sé-
nior Feminino que viaxou a Le-
ganés (Madrid) para competir na 

División de Honor Prata Feminina.  
Piña reiterou o firme compro-

miso do Concello co deporte local, 
destacando nesta ocasión a con-
secución de preto de 1.500,00 € 
en achegas de empresas privadas 
da Cañiza que, como SAEPLAST, 

Galimetal, Transportes González, 
Specialty Marine Products And 
Ventures, Reciclados Plásticos A 
Cañiza, Queixos “Castro Xaneiro”, 
Área de Servicio Cañiza e Os do 
Resero, teñen contribuído co ba-
lonmán feminino. 

O balonmán cañicense na División de 
Honor Prata Feminina 

O
 primeiro pleno munici-
pal de 2026 no Concello 
da Cañiza tivo coñece-

mento do convenio de xestión 
de biorresiduos con SOGAMA, 
posto en marcha en decembro 
pasado cunha vixencia ata 2030. 
Esta medida suporá un impor-
tante aforro económico para o 
Concello. 

Por outra banda, o pleno 
aprobou por unanimidade a par-
ticipación do Concello no Club 
de Produto Turístico da Lamprea, 
un recurso gastronómico de pro-
moción turística para o Conda-
do-Paradanta. Entre outras me-
didas oficializouse a toma de 
posesión de Sonia Álvarez Ges-

teira como concelleira da Cor-
poración municipal, en substi-
tución de Cristian Gómez Mariño 
así como o nomeamento dos re-
presentantes e substitutos do 
Concello nos Consellos Escolares 
dos centros educativos do mu-
nicipio.  

Convenio A Cañiza-SOGAMA 
ata 2030 

O
 pasado domingo, 1 de febreiro, 
celebrouse no barrio do San Pedro 
a terceira edición da Festa do San 

Brais, organizada pola Asociación Cultural 
Penedo das Pedras e o Concello de Monda-
riz Balneario. A propósito dela lin nos me-
dios de comunicación que os manxares que 
alí se serviron (castañas cocidas con ca-
cheira e chourizo) xa eran degustados polo 
rei Don Dinís de Portugal (1261-1325), en 
referencia á suposta voda que o tería unido 
á Raíña Isabel de Aragón na capela de 
Troncoso, barrio do concello de Mondariz 
ata o ano 1924. 

Este falso histórico xorde no ano 1917, 
data da publicación dun artigo anónimo 
na revista Mondariz, dando por certa a 

voda en Troncoso (Mondariz) destes dous 
monarcas. Desde entón esta invención —
que non lenda— sen base histórica algunha 
tense repetido en múltiples ocasións sen 
achegar probas documentais que a sus-
tenten. Esta tese ten como única base o 
parecido gráfico e fonético entre Trancoso 
(a vila medieval portuguesa que se localiza 
a 37 km ao norte da vila de Guarda, onde 
os esposos, efectivamente, contraeron ma-
trimonio por poderes en 1282) e o lugar 
de Troncoso (hoxe Mondariz Balneario). 

Tan suxestiva era a idea de que esta 
voda histórica tivese lugar nas proximidades 
do Balneario de Mondariz, que Enrique 
Peinador Lines, fillo do fundador da vila 
de augas, pretendeu que as vidreiras da 

Fonte da Gándara, “representasen la boda 
del rey portugués D. Dinís con la infanta 
Isabel de Aragón, la «rainha santa», en 
Troncoso”, afirma Pérez Sánchez (2005) 

na súa tese de douto-
ramento. As dificultades 
económicas impediron 
esta e outras preten-
sións do proxecto ori-
xinal, redactado por Antonio Palacios. 

A figura de Isabel de Aragón ou de Por-
tugal, que peregrinou a Santiago desde 
Coimbra en dúas ocasións, interesou tamén 
a Ramón Cabanillas, responsable da revista 
Mondariz e do semanario La Temporada en 
Mondariz entre 1922 e 1929. Con todo, o 
poeta de Cambados nunca ousou relacionar 
á “Rainha Santa” coa capela de Troncoso 
de Mondariz Balneario, co castelo de So-
broso ou co santuario da Franqueira xa 
que, ata hoxe, non se coñece documenta-
ción histórica que o acredite. 

Os meus parabéns aos organizadores —
en particular a Luís Bouza— por recuperar 
unha festa popular tan entrañable que 
non necesita de boatos nin infundios his-
tóricos para xustificar a súa celebración.

Troncoso, Trancoso e o rei  
Don Dinís de Portugal 

C
omo cada vez que se revisan as 
pensións, en foros e páxinas de xu-
bilados e pensionistas aparecen de-

mandas e propostas que reclaman a elimi-
nación do IRPF delas , este ano sumáronse 
ao coro múltiples artigos de “expertos” no 
tema, a maioría a soldo de entidades ban-
carias e aseguradoras e outras empresas 
xestoras de fondos de pensións de distinto 
e variado tipo, ata hai pouco o obxectivo 
era vender sistemas de capitalización en 
competencia co actualmente sistema pú-
blico en vigor de repartición , ultimamente 
está de moda propoñer solucións mixtas, 
que para evitar as malas opinións que me-
recen as experiencias de capitalización que 
preséntanse como “nocionales”, pero que 
funcionan moi parecido ás de capitaliza-
ción, pero soluciones para as que piden 
desgravacións fiscais no IRPF, é dicir algo 
moi parecido á proposta de eliminación 
do IRPF das pensións con outra presenta-

ción mais vendible, pero quedemos na aná-
lise de que supón eliminar o IRPF das ac-
tuais pensións. 

1 - A QUEN BENEFICIA? 
Soamente ás pensións mais altas, que 

son o 26 % (ano 2025) dos case 10 
millóns de pensións existentes. 

2- A QUEN PREXUDICA? 
En principio a todos os das pensións 

máis baixas, xa que retiraría recursos da 
sanidade, os servizos sociais (que son 
algo máis das viaxes de IMSERSO), a segu-
ridade pública e todo aquilo que sexa de 
acceso universal dos que este sector é be-
neficiario preferente, tendo en conta as 
súas limitacións económicas. É evidente 
que impacta na educación, a vivenda pú-
blica, as relacións exteriores, corrección 
de desigualdades como a pobreza enerxética, 
etc. que afecta á totalidade da poboación 
pero sobre todo aos máis vulnerables. Iso 
é así porque a principal fonte de financia-
mento de toda prestación ou servizo 
público é o recadado polo IRPF. 

3 - PORQUÉ O COLECTIVO CON PENSIÓNS 
BAIXAS É O MÁIS PREXUDICADO? 

O mínimo exento de pago do IRPF de 
2026 é de 15.876 €, a inmensa maioría de 
pensionistas están no grupo de contri-
buíntes cuxos ingresos anuais non alcanzan 
esa cantidade, que supón que non teñen 
que pagar nada polo IRPF, polo que a po-
sible eliminación reclamada para os pen-
sionistas non produciría ningún aumento 
nos seus ingresos. 

4 - É CERTO O ARGU-
MENTO DE QUE NON É 
LEGAL EN EUROPA? 

Este argumento é ab-
solutamente FALSO, é 
máis d’acordo con a nor-
mativa da U.E. todos os estados membros 
poden establecer un IRPF, con idénticas 
fontes suxeitas a el. Salarios, pensións, 
alugueiros, dividendos, intereses, activi-
dades agrícolas ou comerciais, actividades 
artísticas ou deportivas, rifas, etc. é dicir 
todo tipo de ingreso anual. 

5 - EXISTE UNHA DOBRE IMPOSICIÓN 
SOBRE As COTIZACIÓNS Á S.S.? 

A realidade é que cando se realiza a de-
claración anual ditas cotizacións serán 
gastos deducibles dos rendementos do tra-
ballo, de conformidade co articulo 19,2 da 
LIRPF O artigo 19,1 da LIRPF sinala o se-
guinte: «1. O rendemento neto do traballo 
será o resultado de diminuír o rendemento 
íntegro no importe dos gastos deducibles. 
Así pois non é posible argumentar que 
ninguén sufriu impacto algún do IRPF 
sobre as cantidades que durante a nosa 
vida laboral que nós ou os nosos emprega-
dores achegamos como cotizacións á S.S.

Sobre o IRPF das pensións,  
de novo 

Por Isidoro Gracia

Por Alberte Reboreda 

Por Xosé-Bieito Coello

O
 deputado de Turismo 
Jesús Vázquez Almuíña, 
presentou á provincial 

de Pontevedra no stand da Spain 
Film Commission situado en FI-
TUR como destino atractivo para 
producións audiovisuais e roda-
xes cinematográficas, con espe-
cial atención no posicionamento 
das Rías Baixas como un terri-
torio competitivo. 

FITUR Screen 2026: 
turismo e audiovisual A

 eurodeputada do BNG, Ana 
Miranda, salientou na Eu-
rocámara o impacto nega-

tivo das decisións da UE sobre os 
sectores produtivos galegos, prin-
cipalmente o agro-gandeiro, 
tanto polos recortes como polo 
mal uso dos fondos europeos.  

Miranda destacou igualmente 
a “vitoria” que supón a aproba-
ción da resolución que pide que 
o Parlamento Europeo traslade o 
acordo da UE-Mercosur ao Tribunal 
de Xustiza Europeo. O Parlamento 
Europeo aprobou con 334 votos 
a favor, 324 en contra e 11 abs-
tencións trasladar este acordo 
ao Tribunal de Xustiza Europeo 
para que ditamine se é compatible 

cos tratados europeos. Miranda 
explicou que o acordo marco que-
dará en suspenso mentres non 
decida o Tribunal.  

O BNG leva a Bruxelas o acci-
dente de Adamuz 

A eurodeputada do BNG, Ana 
Miranda demandou ante a Comi-
sión Europea diversas cuestións 
relacionadas coas medidas de se-
guridade ferroviaria ao fío do ac-
cidente de Adamuz ocorrido o 
pasado 18 de xaneiro e se abrirá 
expediente de infracción para o 
goberno español. Aproveitou para 
criticar igualmente a actitude do 
PP durante o accidente de An-
groois en 2013.  

Por outra banda, Miranda re-
clamou a flexibilización do regu-
lamento de control pesqueiro e 
acusa á CE do PP de “destrozar o 
sector pesqueiro galego”.  

O BNG denuncia o acordo UE-MERCOSUR 

A
 Deputación de Pontevedra abriu o prazo para 
que os centros escolares da provincia solici-
ten participar no programa “Rosalía, a súa 

casiña, o meu lar”, unha iniciativa impulsada en 

colaboración coa Fundación Rosalía de Castro na 
que se organizarán ata 40 visitas escolares á súa 
Casa-Museo en Padrón. O proxecto conta cun on-
vestimento de 31.500 euros.

O
 Ministerio de Cultura, a 
través do Instituto del 
Patrimonio Cultural de 

España (IPCE) outorgou á Aso-
ciación Cultural e Pedagóxica 
“Ponte…nas Ondas!” (PNO!) 
unha subvención de 14.032,25€ 
polo seu proxecto de patrimonio 

inmaterial galego. “PNO!” está 
incluído no Rexistro de Boas 
Prácticas de Salvagarda do Pa-
trimonio Cultural Inmaterial da 
UNESCO, sendo o único de ca-
rácter transfronteirizo entre Es-
paña e Portugal. 

Subvención de 14.000€ para 
“Ponte…nas Ondas!”  

P
arece que pouco a pouco, algúns 
xornalistas empezan a sacar artigos 
onde se aprecia un intento para que 

a opinión pública se poña en garda contra 
actitudes que permítense en países demo-
cráticos, aínda que acarrean un perigo in-
menso. 

En xeral, en Europa, os partidos que 
proclaman consignas fascistas, aínda non 
teñen poder dabondo para poñelas en 
práctica, e a maioría das veces as  persoas 
que as predican e os métodos que utilizan 
disfrázanse con pel de ovella. Mais se mi-
ramos ó que xa está acontecendo nos 
EEUU, é para votarse a tremer, e iso nun 
país que se di curtido na democracia e 
que foi exemplo en moitos aspectos, e 
onde o Presidente actual gañou lexitima-
mente unhas eleccións. 

Este Presidente na política que exerce, 
parécese cada vez máis a Hitler, e por riba 
non trata de ocultalo. Citarei algúns exem-
plos: crea unha falsa paz en Palestina sen 
contar cos palestinos, despois de darlle 
todo o armamento que quixo Israel e per-
mitirlle o maior xenocidio do século XXI, 
que aínda que estaba precedido dunha 
salvaxe actuación de Hamás, este feito 
tiña algunha xustificación por como tiñan 
sometidos os xudeus ós palestinos. Tódolos 
países do mundo que non acepten as súas 
consignas son os seus inimigos e para in-
timidalos utiliza o exército, a CIA, os 
aranceis, ou intervén nas eleccións de 
eses países financiando ós candidatos 
afíns, ou prometéndolle subvencións, se 
gañan os seus amigos. Despreza, suprime, 
ou baixa a súa participación en tódolos 

organismos internacionais: ONU, UNESCO, 
OMS, Asociación para reducir os efectos 
do clima, etc. Ataca países como Irán con 
falsas desculpas. Como os piratas, aborda 
e rouba a carga de petroleiros e funde pe-
quenos barcos cos seus tripulantes dentro, 
coa desculpa de que transportan drogas, 
saltando todas as leis. Secuestra dirixentes 
de países co argumento de que son diri-
xentes corrompidos, e posiblemente o 
sexan, aínda que o mesmo tempo apoia a 
outros, moito máis corruptos. Intenta apo-
derarse de comunidades autónomas sen 
ter en conta a opinión adversa dos seus 
habitantes nin a orde mundial. E xa, o 
que é o colmo, apoia con moitos cartos ó 
ICE, -unha especie de Xestapo- no propio 
EEUU, para encadear e meter en algo se-
mellante a un campo de concentración, 
ou expulsar do país, á xente que detén 
pola rúa, ou na súa propia casa sen orde 
xudicial, e moita xa coa nacionalidade do 

Estado, simplemente por 
ter a pel escura, ou sos-
peitar que non é nor-
teamericana.  

Pois todo isto moita 
xente aínda o aplaude, 
e nalgúns lugares como Arxentina triunfa, 
e en España tamén se lles ve as intencións 
os seus adeptos. Así que non so a esquerda 
senón tamén o centro-dereita democrática, 
deberían facer unha piña internacional 
para librarnos dese perigo que non é nin 
mais nin menos que librarnos do fascismo. 
Ninguén debería esquecerse que o fascismo 
non entrou en Alemania por un golpe de 
Estado, gañou unhas eleccións, e despois 
dende o poder, Hitler conduciu os alemáns 
a un desastre total. Agardemos, que no 
propio EEUU, polo ben da humanidade, 
onde hai aínda moitas institucións  demó-
cratas, superen este período negro da súa 
historia canto antes. 

O principio do fascismo 

“Rosalía, a súa casiña, o meu lar” 

O
 Concello do Porriño po-
derá levar a cabo novas 
actuacións e melloras no 

Camiño de Santiago ao seu paso 
polo municipio de forma máis áxil 
e sinxela gracias ás modificacións 
introducidas na Lei do Patrimonio 

Cultural. Estas reformas permiti-
rán simplificar trámites e reducir 
a burocracia, facilitando a exe-
cución de pequenas obras que 
melloren a seguridade, a accesi-
bilidade e o aspecto do itinerario 
xacobeo. Entre as actuacións máis 

destacadas, o Alcalde Alejandro 
Lorenzo referiuse á reparación 
dunha ponte ou á mellora dunha 
rúa no barrio de San Sebastián, 
ambas situadas no itinerario do 
Camiño 

O Camiño na Lei do Patrimonio Cultural 

O
 alcalde do Porriño, Ale-
jandro Lorenzo, acompa-
ñou á conselleira de Me-

dio Ambiente e Cambio Climático, 
Ángeles Vázquez, nunha visita 
institucional á Cómunidade de 
Usuarios de Atios no marco das 
axudas autonómicas destinadas 
ás comunidades de augas veci-
ñais.  

Atios e a Comunidade de Augas 
San Xurxo de Mosende recibiron 
15.000€ cada un para a mellora 
das instalacións, protección e 
instalación de contadores de auga. 
Vázquez destacou que este pri-

meiro semestre a Xunta porá en 
marcha novas liñas de axudas 

nesta materia por un importe de 
9,3M€. 

30.000€ para as traídas veciñais 

O
 Concello do Porriño vén 
de asinar un convenio 
urbanístico que permi-

tirá a construción de vivendas 
en réxime de alugueiro na con-
torna da rúa Antonio Palacios – 
Avenida de Galicia e, ao mesmo 
tempo, incorporar ao patrimonio 

municipal un novo local de 
400m2 destinado a Servizos So-
ciais, particularmente ao CIM e 
ás axudas a familias. O investi-
mento ronda os 400.000€, 
cunha importante achega por 
parte da Xunta. 

O CIM terá novo local  

O
 voceiro nacionalista Pe-
dro Pereira considerou 
como prioritaria “a de-

fensa dun proxecto ambicioso de 
soterramento da vía do tren para 
O Porriño”, un aspecto que debe 
contar cunha “posición conxunta 
libre de intereses partidistas”. In-
dicou igualmente que a necesi-
dade de abrir o debate da modi-
ficación do PXOM para adecualo 
a novos usos urbanísticos”. 

Considerou a actual parálise na 
execución do proxecto actual como 
“unha oportunidade para impulsar 
con esta obra o desenvolvemento 
urbanístico que a vila merece”. 
Nos últimos estudos encargados 

polo Ministerio de Fomento e ADIF, 
o Goberno do Estado valoraba so-
terrar un pequeno tramo de vía 
ferroviaria. Eliminaría o paso a 
nivel, pero mantería a barreira 
que provoca o paso do tren polo 
centro da vila. “É unha solución 

parcial que defenden tanto PP 
como PSOE” considerou Pereira, 
quen tamén lembrou que o PP 
“botou en contra dunha moción 
do BNG que reclamaba o acordo 
plenario en xullo de 2024 dun so-
terramento maior da vía do tren”.  

O BNG do Porriño pide “unidade para 
defender o futuro ante ADIF” 

O
 Multicentro de Tornei-
ros foi o lugar de cele-
bración da xornada de 

presentación do Programa Inte-
grado de Emprego (PIE), dirixido 
ao alumnado que inicia próxi-
mamente a súa participación.  

O PIE conta cun investimento 
total de 275.000€, dos cales o 
80% son achegados pola Xunta 
e o 20% restante polo Concello 
do Porriño. A iniciativa estase a 
desenvolver durante 12 meses, 
desde outubro de 2025 ata ou-

tubro de 2026, e permitirá formar 
a 100 persoas desempregadas.  

O obxectivo de inserción la-
boral establecido pola Xunta si-
túase nun mínimo do 42%. A 
formación está orientada para o 
emprego, técnicas de coaching 
e intelixencia emocional, obra-
doiros de habilidades sociola-
borais, preparación de entrevis-
tas, fomento do emprendemento, 
prospección empresarial, inter-
mediación laboral e prácticas 
non laborais. 

En marcha o PIE 2025-26 

Máis información na nosa web
www.novasdoeixoatlantico.com

T
rala súa aprobación inicial 
no pleno ordinario do 1 
de decembro de 2025, o 

orzamento do Concello de Mos 
para o exercicio 2026 quedou 
definitivamente aprobado unha 
vez rematado o prazo legal de 
exposición pública. As contas 
municipais ascenden a 
15.885.675,48 euros, o maior 
orzamento da historia do muni-
cipio. Tras esta aprobación, o 
Concello poderá optar a máis de 

17M€ doutras administracións, 
grazas á colaboración institu-
cional coa Xunta e a Deputación 
de Pontevedra. 

Os orzamentos máis altos 
da historia de Mos A

 Xunta de Goberno Local do 
Concello de Mos aprobou 
a concesión dunha nova li-

cenza urbanística para a execu-
ción das obras de explanación 
correspondentes á fase 3.2 da 
etapa I do Proxecto de Interese 
Autonómico (PIA) da Factoría do 
Deporte Galego – Celta 360, pro-
movido polo Real Club Celta de 

Vigo.  
Deste xeito, o promotor poderá 

iniciar as obras baixo o control 
arqueolóxico e as condicións im-
postas pola Xunta, que inclúen a 
documentación, protección e tras-
lado dos elementos patrimoniais 
recuperados, así como o segui-
mento técnico durante os move-
mentos de terras. 

Nova licenza para o Celta 360  

O
 Concello de Mos avanza 
na posta en marcha dun 
proxecto integral de efi-

ciencia enerxética e moderniza-
ción da iluminación pública nas 
súas 10 parroquias e edificios mu-
nicipais. Está previsto levar o pro-
xecto a pleno municipal o vin-
deiro mes de abril para a súa 
licitación.  

O proxecto contempla a subs-

titución de 7.000 luminarias ac-
tuais por tecnoloxía LED de alta 
eficiencia. De forma paralela, le-
varase a cabo a renovación de 
600 quilómetros de cableado eléc-
trico asociado á iluminación pú-
blica e a actualización de 220 
cadros de mando, que incorpora-
rán sistemas máis seguros, efi-
cientes e preparados para a tele-
xestión. 

Eficiencia enerxética integral 

T
ralo éxito da primeira edi-
ción, o Concello avanza 
en febreiro na apertura do 

prazo de inscrición do segundo 
proceso de concreción de orza-
mentos participativos para en-
tidades do tecido asociativo mu-

nicipal. Para consolidar este mo-
delo participativo, o Concello 
traballa na aprobación do Regu-
lamento Orgánico de Participa-
ción Cidadá, que pretende levar 
a pleno municipal. 

Regulamento Orgánico para 
“Mos Decide” 

C
os votos a favor do go-
berno do PP, abstención 
do PSOE e voto en contra 

do BNG, o pleno municipal do 
Porriño vén de dar luz verde á 
cesión dunha nova parcela mu-
nicipal na Gulpilleira (no sector 
SUR-PPR-5) e a formalización 
dun protocolo de colaboración 
coa Sociedade Vivenda Pública 
de Galicia, entidade pública de-

pendente da Xunta de Galicia, 
co obxectivo de impulsar preto 
de 40 novas vivendas que se su-
man ás 300 que xa estaban pre-
vistas no marco do Proxecto de 
Interese Autonómico (PIA) pro-
movido coa Xunta. O calendario 
prevé iniciar as obras de urbani-
zación no segundo semestre de 
2026, co obxectivo de rematalas 
no cuarto trimestre de 2027.  

Aprobadas 40 novas 
vivendas protexidas  O

s nacionalistas do Porriño 
indicaron que “o goberno 
do Alcalde Alejandro Lo-

renzo aposta pola privatización 
das dúas novas escolas infantís” 

que “non estarán dentro da Rede 
Galega Galiña Azul”. Indicaron que 
“no Concello, habendo preto de 
800 nenos/as de 0 a 3 anos, cu-
bríanse tan só o 15%, menos da 

metade da ratio de prazas públicas 
recomendadas pola UE. Nos últi-
mos anos, moitas familias queda-
ban sen praza cada curso escolar 
pola insuficiente oferta pública”. 

O BNG do Porriño denuncia “a 
privatización das novas escolas infantís” 

O
 Concello do Porriño in-
corporou a tres novas 
técnicas na área de ser-

vizos de orientación e inserción 
laboral. Son os casos de Lucía 

Novoa, Iria González e Ximena 
Correa, as dúas primeiras gradua-
das en Traballo Social e a terceira 
en Educación Social, que reali-
zarán este labor durante un ano. 

O proxecto conta cun cofinancia-
mento de 67.657,32€ por parte 
da Deputación de Pontevedra no 
marco do programa Máis Em-
prega. 

Reforzando a orientación profesional 

O
 mel producido en Sal-
ceda segue levando o 
nome do noso concello 

por todo o mundo. A firma Abe-
lla Leda, de Joseba Aramburu, 
vén de acadar a medalla de ouro 
nos París Honey Awards co seu 
mel de milflores. Este recoñece-
mento súmase á medalla de ouro 
nos London Honey Awards e ao 
premio ao mellor mel de casti-
ñeiro no concurso nacional de 
Mieladictos. 

Un mel “de Ouro”  
en París 

O
 Concello de Mos denun-
ciou publicamente a 
falta de resposta e de ac-

tuación do Ministerio de Trans-
portes, Mobilidade e Axenda Ur-
bana ante as máis de vinte 
peticións que de maneira reite-
rada ven facendo para a mellora 
e mantemento realizadas desde 
principios do ano 2024 nas vías 
estatais que atravesan o munici-
pio, fundamentalmente na auto-

vía A-55 e na estrada N-550. 
No caso da A-55, o Concello 

leva máis dun ano reclamando 

melloras nunha infraestrutura con 
elevado volume de tráfico e im-
portantes problemas de seguridade 
viaria, especialmente no Alto de 
Puxeiros, na zona de Ramilo (Cruce 
con Casal), Petelos, Rans e San-
guiñeda. No que respecta á N-
550, reclama a súa transformación 
parcial en travesía urbana no tra-
mo comprendido entre a saída da 
A-52 e o camiño da Quiringosta, 
en Sanguiñeda. 

“Sen respostas” ante a inseguridade na 
A-55 e N-550 

O Festival de Cans, cuxa 
XXIII edición terá lu-
gar do 19 ao 23 de 

maio, pon en marcha “Cinema 
Sorrisos”, un proxecto inclusivo 
que busca achegar o cine ás ne-
nas e nenos ingresados en dife-
rentes hospitais de Galicia.  

O proxecto, que conta co 
apoio da empresa farmacéutica 
Lonza, comezou o 3 de febreiro 
no Complexo Hospitalario Uni-
versitario de Ourense (CHUO), 
para continuar o día no Complexo 
Hospitalario Universitario de A 

Coruña (CHUAC) e o 6 no Hospital 
Provincial de Pontevedra. O día 
10 será a última das citas no 
Hospital Álvaro Cunqueiro de 
Vigo, coa colaboración da Aso-
ciación de Axuda a Nenos On-
colóxicos de Galicia (ASANOG).  

Entre as curtametraxes incluí-
das no proxecto están Cadáver 
de Dragón, do cineasta José Gar-
nelo, mellor curta de animación 
na última edición de Cans, e  Li-
minal Station de Mario Filloy, 
que levou unha mención especial 
na sección Novas Camadas. 

“Cinema Sorrisos” para nenos 
en atención hospitalaria O

 Concello de Mos desen-
volverá ata outubro de 
2026 a undécima edición 

do Programa Integrado de Em-
prego (PIE), subvencionado pola 
Xunta cun importe total de 
220.000 €, correspondentes a fon-
dos finalistas transferidos polo 
SEPE e cofinanciado polo Concello 
cun importe total de 57.065,97€. 

Trátase dunha iniciativa des-
tinada a mellorar a empregabili-
dade das 100 persoas participantes 
a través dun conxunto de actua-
cións coordinadas que combinan 
formación, orientación e prácticas 
non laborais na contorna laboral. 
Destacan entre outras a xestión 

básica de almacén, operacións de 
manexo de carretilla, técnicas de 
paquetería, caixa e reposición e 
competencias profesionais adap-

tadas ás necesidades actuais do 
mercado de traballo. O Concello 
comprométese a acadar un 45 % 
de inserción laboral.

Inserción laboral para 100 persoas

O
 Concello puxo en marcha 
as visitas polas parro-
quias para elaborar o 

Plan Municipal de Mellora de Vías 
2026. O inicio foi na zona do ce-
miterio parroquial de Parderru-
bias, onde nos acompañaron a 
Comunidade de Montes e a Aso-
ciación Veciñal San Tomé, traba-

llando en conxunto para seguir 
mellorando os nosos camiños e 
espazos públicos 

Por outra banda comezaron os 
traballos de limpeza nos principais 
vías e camiños das parroquias en 
Castro Barreiro e A Feira, pola 
súa proximidade coa festividade 
do entroido. 

Plan Municipal de Mellora de Vías  

O
 Concello deu comezo 
aos traballos de musea-
lización dos petróglifos 

do Coto da Chan e do marco his-
tórico na parroquia de Budiño. 
Os petróglifos descubertos son 
a única mostra de arte rupestre 
existente en Salceda e xa están 
sinalizados para que a veciñanza 
poida visitar a zona.  

Musealización dos 
petroglifos do Coto do Chan

O
 concelleiro de Turismo, 
Marcos Troncoso, formou 
parte do grupo que re-

presentou ao xeodestino Condado 
Paradanta “Terra e Auga”, do cal 
forma parte Salceda, no maior es-
caparate turístico internacional 
de España: FITUR 2026, celebrada 
no IFEMA (Madrid). 

No espazo habilitado para Ga-
licia, o xeodestino Terra e Auga 
presentou unha proposta como 
destino turístico enogastronómico 
e sostible, poñendo en valor atrac-
tivos locais singulares e unha ex-

periencia de calidade baseada na 
gastronomía da comarca: callos, 
lamprea, requeixo, así como a 

ampla variedade de viños e es-
pumosos. 

Salceda en FITUR 2026 

D
urante o pleno municipal 
celebrado o 29 de xa-
neiro, o BNG de Salceda 

adoptou a súa abstención na vo-
tación para a aprobación inicial 
dos Orzamentos 2026, conside-
rando a necesidade dun “mellor 
estudo” dos mesmos e criticando 
a “apurada tramitación” e a 
“presa repentina” por parte do 
goberno municipal, o que “facía 
imposible unha visión global a 

respecto do orzamentos para o 
Municipio”.  

Indicaron os nacionalistas sal-
cedenses que a Alcaldesa Loli 
Castiñeira xa tiña constancia con 
anterioridade desta abstención 
do BNG, o cal impedía a aproba-
ción por maioría destes orzamen-
tos. Así, o BNG sinalou que non 
van dar “carta branca” para apro-
bar baixo o criterio do goberno 
municipal.  

Entre as razóns desta absten-
ción destacan que aínda quedan 
“cargas de 2025” en materia de 
“facturas pendentes de pago que 
suman 1.700.000€” así amosaron 
a súa contrariedade ante partidas 
orzamentarias como Festexos, 
Atencións Protocolarias e Repre-
sentativas, Publicidade e Propa-
ganda, que alcanzan 202.843,35€, 
así como Gastos Diversos e Outros 
Gastos, que suman 158.528,67€. 

Abstención do BNG nos Orzamentos 2026  

A
s comisións de festas de San Vicente de Sou-
telo e San Amaro de Parderrubias mantiveron 
vivas as tradicións e as celebracións popu-

lares en distintos barrios e parroquias salcedenses 
durante estes meses de inverno. 

Un inverno a ritmo  
de festa 

S
alceda presentou o seu En-
troido 2026, unha cita 
centenaria onde os barrios 

da Feira e de Castro Barreiro le-
van enfrontándose dende hai xa 
140 anos, convertendo ao mu-
nicipio no epicentro entroideiro 
da provincia de Pontevedra e as-
pirando a ser declarada de Inte-
rese Turístico de Galicia. 

Ademais da rivalidade entre 
os barrios, os actos inclúe o 
desfile escolar que acollerá a 

máis de 1.500 nenos e nenas; o 
XXVII Desfile de Carrozas e Com-
parsas; o desfile dos barrios de 
Castro Barreiro e a Feira; con-
certos con a Banda Cultural 
acompañada das Donicelas; e o 
I Certame de Fotografía Xank 
Penabella, entre outras activi-
dades. Segundo a Alcaldesa Loli 
Castiñeira, “máis de 30.000 per-
soas que se achegarán a Salceda 
durante os días de Entroido”. 

“O mellor entroido da 
provincia” 

S
alceda celebrará o I Cer-
tame de fotografía Xank 
Penabella, unha homenaxe 

a esta figura tan querida e lem-
brada no municipio a piques de 

conmemorarse o quinto aniver-
sario do seu falecemento. A fo-
tografía gañadora levará o pre-
mio principal de 1.500€. 

Certame fotográfico  
“Xank Penabella”  

C
un simbólico acto de co-
locación da primeira pe-
dra, o Parque Tecnolóxico 

e Loxístico (PTL) inaugurou este 
30 de xaneiro a planta de chips 
fotónicos de SPARC que situará a 
Vigo na vangarda industrial a ni-
vel de Estado e de Europa. Este 
proxecto estratéxico no que par-
ticipa a Zona Franca de Vigo con-
tribuirá coa soberanía tecnolóxica 
e industrial de España e de Eu-
ropa. 

No acto de inauguración par-
ticiparon o ministro para a Trans-
formación Dixital do Goberno de 
España, Oscar López; o Alcalde 
de Vigo, Abel Caballero; o dele-
gado do Goberno en Galicia, Pedro 
Blanco; a senadora e primeira te-
nente de Alcalde Carmela Silva, e 
o delegado do Estado da Zona 
Franca, David Regades, entre ou-
tras autoridades. 

Esta planta de semiconductores 
fotónicos de Vigo será unha fábrica 
de última xeración, doutada de 
enerxías alternativas e tecnoloxía 
punteira. SPARC é un proxecto 
estratéxico e singular a nivel eu-
ropeo polo desenvolvemento e a 
transferencia tecnolóxica que 
achegará a Vigo innovación, valor 

engadido e revolución tecnolóxi-
ca. 

A factoría estará situada no 
Parque Tecnolóxico e Loxístico 
de Valladares e prevese que estea 
"plenamente operativa" en 2027, 
xerando preto de 200 postos de 
traballo directos de alto valor e 
550 indirectos. 

A planta de chips fotónicos SPARC coloca 
a Vigo na vangarda industrial europea 

A
 Deputación da Coruña 
participou na feira Madrid 
Fusión 2026, cunha va-

riada programación no posto ‘A 
paisaxe que sabe’, presentando 
a máis variada gama de produtos 
da provincia: galletas, queixos, 
mexillón, produtos da horta, vi-
ños, conservas e moito máis.  

Nesta promoción participaron 
entidades como Gallegas de Nata 
da Coruña; a horta ecolóxica 
dos Biosbardos (Cambre); o Con-

sello Regulador da DOP Arzúa-
Ulloa; o restaurante Balarés 
(Ponteceso); os viños das IXP 
Terras do Barbanza e Iria; a 
queixaría Galmesán; e a marca 
santiaguesa Chichalovers; como 
A Conserveira (A Pobra do Cara-
miñal) e La Despensa D’Lujo 
(Coristanco) Tamén se realizou 
un showcooking a cargo da chef 
estrela michelin Lucía Freitas, 
responsábel do restaurante A 
Tafona en Santiago.  

A enogastronomía coruñesa 
en Madrid Fusión 


